
ALDERDI POLITIKOEN LEGEA. Bostehundik gora sinadura jaso ditu lege berriaren aurka egindako adierazpenak 

Batasuna legez kanporatzearen aurka 
manifestatzera deitu dute Bartzelonan 
Askatasun demokratikoen aldeko eta legearen aurkako plataforma eratu da Katalunian 

Erredakzioa I DONOSTIA 

Askatasun Demokratikoen al
deko eta Alderdien Legearen 
aurkako Kataluniako Platafor
makk manifestazioa antolatu 
du datorren iganderako Bartze
lonan, Alderdi Politikoen Legea 
aldatzearen eta Batasuna legez 
kanporatzearen kontra. Protes
ta ekitaldia 12:00etan abiatuko 
da Unibertsitate plazatik. Plata
forma hainbat alderdi politiko 
eta gizarte eragilek osatzen 
dute, besteak beste: Berdeak, 
Esquerra Republicana de Cata
lunya (ERC), Esquerra Valen
ciana, Kataluniako Alderdi Ko
munista, Intersindical-CSC, 
globalizazioaren aurkako mugi
menduak eta okupen eta gazte
en mugimenduak. 

Plataforma atzo aurkeztu zu
ten Bartzelonan. Aurkezpen 
ekitaldian, Ermen Llobet plata
formako kideak Alderdien Le
gea «iruzurra» dela esan zuen, 
Batasuna legez kanpo uzteko 
«aitzakiaz» alderdien arteko el
karrizketari «horma» jartzen ari 
zaiolako. Llobetek ustez, lege 
berria zorrotz aplikatuko balitz, 
«PP ere legez kanpo utz lezake, 
euren zerrendetan frankista ohi 
pila dagoelako». 

Isabel Pallares Intersindical
CSCko idazkari nagusiak, be
rriz, legea «demokraziaren eta 
herritarren gizarte eskubideen 
aurkako erasotzat» jo zuen, eta 
manifestazioa «arrakastatsua» 
izango dela esan zuen. 

Atzoko agerraldian, Alderdi 
Politikoen legearen kontra pla
taformak egindako adierazpena 
ere plazaratu zuten. Katalunia
ko 500dik gora pertsonak sina
tu dute: ERCko zazpi diputatu, 
Miquel Mayol ERCko eurodi
putatua, Mateu Segui, Jordi Do
menech eta Josep Maria Lope
rena abokatuak, Carles Belda 
eta Francesc Ribera musikariak 
eta Alex Romaguera kazetaria, 
beste askoren artean. 

Adierazpenean, plataformak 
«larritzat» jo du lege berria 
Batasuna legez kanpo uzteko 
saioak «oso larritzat» jo ditu 
plataformak, eta Alderdien Le
geari «demokraziaren aurkakoa 
eta larderia politikoa» deritzo. 

Adierazpenean plataformak 
dioenez, Alderdien Legearen 
aldaketak Espainian «jada defi
zitarioak diren askatasun de
mokratikoak murriztea» ekarri
ko du. Lege berriak «tresna le-

FORUM IBILTARIA. Kultura arloko eragileekin bildu ziren atzo Batasuneko ordezkariak, goizez. Gero, 
arratsaldean, Karmelo Landa aritu zen, Ondarroako ekitaldian . 

ELAk eta EGlk manifestaziorako deialdiarekin 
bat egin dute, eta Jaurlaritzak ez du babestu 
Erredakzioa I DONOSTIA 

ELA sindikatuak eta EGlk bat 
egin dute Alderdien Legearen 
aurkako manifestazioarekin. 
ELAko Batzorde Eragileak 
atzo kaleratutako idatzi batean 
adierazi zuenez, sindikatua bat 
dator deialdiarekin «giza esku
bide eta askatasun publikoak, 
eta aniztasun politikoa» defen
datzen direlako. ELAren ustez, 
bi xede ditu manifestazioak: 
batetik, lege berria eta Batasu
na legez kanpo uzteko asmoa
ren aurka azaltzea eta, beste
tik, euskal gizartearen anizta
sun politikoa azpimarratzea. 
Jose Elorrieta ELAko idazkari 
nagusia bertan izango dela ira
garri zuen sindikatuak. 

Ildo beretik, EGlk ohar bate
an adierazi duenez, «irtenbide 
errealen bila gabiltza, eta bizi 
dugun egoera okertuko duen 

gal bat» sortzen du, eta «Konsti
tuzioak aurreikusitako esparru 
estutik ateratzen den edozein 
proiektu politikoren garapen 
demokratikoa hipotekatu eta 
aurrekari bat sortzen du». 

«Erakunde politiko bat legez 
kanpo uztea ez dator bat indar-

neurririk ezin dugu onartu». 
EAE-ANVk ere bat egin du 
deialdiarekin. 

Bestalde, Idoia Zenarruza
beitia lehendakariordeak atzo 
jakinarazi zuen Eusko Jaurlari
tzak ez duela «ofizialki» parte 
hartuko manifestazioan. Jaur
laritzako kideren batek mani
festazioan parte hartzen badu, 
«modu pertsonalean» izango 
dela esan zuen. 

Permachek «trabak» jartzea 
egotzi die EAJko zenbait kideri 
Joseba Permach Batasuneko 
bozeramaileak, larunbateko 
manifestazioari begira EAjren 
babesari «trabak» jartzea ego
tzi zien atzo Juan Jose Ibarre
txe EAEko lehendakariari, liia
ki Anasagasti Espainiako Kon
gresuko EAjko bozeramaileari 
eta lfiigo Urkullu BBBko boze
ramaileari. «Lizarra-Garaziko 

keria politikoari aurre egiteko 
iragarritako xedearekin», dio 
adierazpenak. Gaineratzen de
nez, «Euskal Herriko gatazka
ren konponbidea ez da etorriko 
estatu espainoleko askatasun 
demokratikoen murrizketare
kin; euskal gizarteak askatasu-

prozesua bonbardatzen aritu 
ziren horiek, ez dute nahi aber
tzaleen arteko akordiorik» 
adierazi zuen. 

Hala, «manifestazio handia» 
izango dena, EAjko zenbait ki
dek «liskar iturri» bihurtu nahi 
dutela esan zuen Permachek. 
Protestaldian «abertzale au
rrerakoi eta demokratak» izan
go direla uste du. 

Manifestazioan parte hartu
ko duela iragarri zuen, bestal
de, Joseba Egibar EAjko boze
ramaileak. Egibarrek gogoratu 
zuen bere alderdiak afiliatuen 
esku utzi duela manifestaziora 
joateko erabakia, «sutsuki bat 
egin duten batzuek» -Batasu
nari buruz ari zen-leloaren 
zati batzuekin «gabezia nabar
menak dituztelako». EAJ lelo
arekin bat datorrela esan zuen, 
«baina ezin diegu esan afilia
tuei 'joan egin behar duzue'». 

nez azaldutako borondatea 
errespetatzearekin, baizik». 
Egin daitekeen «erreforma le
gal bakarra» estatu espainola 
osatzen duten «naziotasun guz
tien autodeterminazio eskubi
dea» onartzea dela adierazi 
dute. 

Legea onartu 
ahala ilegalizazioa 
bultzatuko dela 
esan eta polemika 
eragin du Raxoik 

Agentziak I MADRIL 

Mariano Raxoi Espainiako 
Gobernuko Barne minis
troak atzo adierazi zuen 
Alderdi Politikoen Legea 
onartu bezain pronto Ma
drilgo Gobernuak Batasu
na legez kanpo uzteko es
katuko duela. «Legea 
onartzen denean, guk es
kaera egingo dugu Auzite
gi Gorenak erabaki de
zan», adierazi zuen. Horre
lajardutea legea atzerae
raginezko bilakatzea den 
edo ez galdetutakoan zera 
erantsi zuen Raxoik: 
«Epaileek erabaki behar 
dute Batasuna ETAri ba
besa ematen dion alderdi 
politikoa den edo ez». 

Espainiako Barne Minis
terioak, ordea, Raxoiren 
hitzak zuzendu zituen be
rehala. Bertako iturriek ze
haztu zutenez, Madrilek 
Batasunaren ilegalizazioa 
sustatuko du, lege berria 
indarrean jarri eta hori be
tetzen ez badu. 

Otegi: «PPren jokabide 
faxista erakusten du» 
Raxoik esanek alderdi po
litikoen haserrea eragin 
zuten. Arnaldo Otegi Bata
suneko bozeramaileak 
«PPko gobernua erakus
ten ari den jarrera faxista 
eta totalitario an» kokatu 
zituen Raxoiren hitzak. 
«Bere mehatxuek ez dute 
geldiaraziko Batasuna eta 
autodeterminazioaren al
deko apustua, proiektu po
litiko bat dugulako, eta ho
ri ezin delako dekretuz 
ezeztatu». 

Bestalde, Jose Luis Ro
driguez Zapaterok esan 
zuenez, Barne ministroa
ren adierazpenak «zuhur
tzia eta lasaitasunez» hartu 
behar dira, Espainiako Go
bernuak «egun batean 
gauza bat esaten duelako 
eta hurrengoan beste bat». 

Josep Antoni Duran 
Lleida CiUko idazkari na
gusia «harrituta» azaldu 
zen, eta gogorarazi zuen 
legea ez duela atzeraeragi
nik. IUko Espainiako Kon
gresuko bozeramaile Feli
pe Alcarazek «astakeria» 
deritzo Raxoik esandakoa
ri. Horrek esan nahi du , 
bere aburuz, legea atzera
eragina duela eta, beraz, 
Konstituzioaren aurkakoa 
dela. 


